
TRANSPORT TIZIMI IQTISODIY 
SAMARADORLIGINI OSHIRISHNING NAZARIY 
ASOSLARI
Mannonov Shoxruhmirza Abdurashid o‘g‘li
«O‘zbekiston temir yo‘llari» AJ Iqtisodiy tahlil va 
prognozlash departamenti boshlig‘i o‘rinbosari

Annotatsiya. Mazkur tezisda transport tizimining iqtisodiy samaradorligini oshirishning nazariy asoslari tahlil qilingan. 
Transportning milliy iqtisodiyotdagi o‘rni, transport tizimi, transport kompleksi va transport infratuzilmasi tushunchalarining mazmuni 
yoritilgan. Shuningdek, transport xizmatlari bozorining tarmoq xususiyatlari, temir yo‘l transportida tabiiy monopoliya elementlarining 
namoyon bo‘lishi, transport tizimining tarkibiy, funksional, texnologik va institutsional jihatlari ko‘rib chiqilgan. Yagona transport 
tizimining milliy iqtisodiyot tarmoqlari bilan o‘zaro bog‘liqligi hamda transport infratuzilmasini rivojlantirishning iqtisodiy 
samaradorlikka ta’siri asoslab berilgan.

Kalit so‘zlar: transport tizimi, iqtisodiy samaradorlik, temir yo‘l transporti, transport infratuzilmasi, transport kompleksi, transport 
xizmatlari bozori, tabiiy monopoliya, institutsional munosabatlar, yagona transport tizimi, milliy iqtisodiyot.

Abstract. This thesis examines the theoretical foundations for improving the economic efficiency of the transport system. It 
describes the role of transport in the national economy and clarifies the concepts of the transport system, transport complex, and 
transport infrastructure. The sectoral characteristics of the transport services market, the manifestation of natural monopoly elements 
in railway transport, and the structural, functional, technological, and institutional aspects of the transport system are also considered. 
The interrelationship between the unified transport system and the sectors of the national economy, as well as the impact of transport 
infrastructure development on economic efficiency, is substantiated.

Keywords: transport system, economic efficiency, railway transport, transport infrastructure, transport complex, transport services 
market, natural monopoly, institutional relations, unified transport system, national economy.

Аннотация. В данном тезисе рассмотрены теоретические основы повышения экономической эффективности транспортной 
системы. Раскрыты роль транспорта в национальной экономике, а также содержание понятий «транспортная система», 
«транспортный комплекс» и «транспортная инфраструктура». Кроме того, проанализированы отраслевые особенности 
рынка транспортных услуг, проявление элементов естественной монополии на железнодорожном транспорте, структурные, 
функциональные, технологические и институциональные аспекты транспортной системы. Обоснованы взаимосвязь единой 
транспортной системы с отраслями национальной экономики и влияние развития транспортной инфраструктуры на 
экономическую эффективность.

Ключевые слова: транспортная система, экономическая эффективность, железнодорожный транспорт, транспортная 
инфраструктура, транспортный комплекс, рынок транспортных услуг, естественная монополия, институциональные 
отношения, единая транспортная система, национальная экономика.

K I R I S H
Transport iqtisodiyotning boshqa tarmoqlaridan farqli ravishda, ishlab chiqarish va ayirboshlash 

jarayonlarining uzluksizligini ta’minlovchi muhim infratuzilmaviy soha hisoblanadi. Ayrim iqtisodiy faoliyat turlari 
muayyan xomashyo resurslarisiz rivojlanishi mumkin bo‘lsa-da, zamonaviy transport tizimisiz mamlakatning 
barqaror ijtimoiy-iqtisodiy taraqqiyotini tasavvur qilish qiyin. Mamlakatdagi transport oqimlarini samarali tashkil 
etish rivojlangan transport infratuzilmasini shakllantirish va zamonaviy texnologiyalarni keng qo‘llashni talab etadi.

Mazmun jihatdan «transport» atamasi ikki ma’noda qo‘llanilishi mumkin: birinchidan, yuk va yo‘lovchilarni 
tashishda foydalaniladigan texnik vositalar majmuini bildirish uchun; ikkinchidan, aholining transportga bo‘lgan 
ehtiyojlarini uzluksiz va o‘z vaqtida qondirishni ta’minlaydigan mamlakat iqtisodiyotining tarmog‘i sifatida. Keng 
ma’noda «transport» tushunchasi transport faoliyatining barcha jabhalarini birlashtiradi. Tor ma’noda «transport» 
tushunchasidan foydalanish yuk aylanmasi, tashishning o‘rtacha masofasi, yuk va yo‘lovchi tashish tezligi kabi uning 
ishlashining texnik va hajm ko‘rsatkichlariga e’tibor qaratish bilan bog‘liq. Transport hududning tarmoq tizimida 
alohida o‘ringa ega (1.1-rasm). Ushbu tasnifda temir yo‘l tarmog‘i transportning asosiy bo‘g‘ini hisoblanadi. Temir 
yo‘l transporti faoliyatiga quyidagilar kiradi:

- temir yo‘l transportida mahalliy (shahar atrofi), shaharlararo va xalqaro yo‘nalishlarda yo‘lovchilar hamda 



M U H A N D I S L I K  VA  I Q T I S O D I Y O T

227

2026-yil, mart.

yuklarni tashish;
- manyovr xizmatlarini ko‘rsatish;
- korxonalarning kirish yo‘llari bo‘ylab tovarlarni tashish.
Temir yo‘l transporti faoliyati yo‘lovchi va yuk terminallari faoliyatini, saqlash va boshqa yordamchi faoliyatni 

o‘z ichiga olmaydi. Transportni sanoat sifatida tavsiflash (shu jumladan, temir yo‘l transporti sanoatini ajratish) 
ma’lum bir qiyinchilik tug‘diradi. N. P. Tereshina fikricha, transport sanoati — bu o‘ziga xos ichki hududiy-ishlab 
chiqarish va funksional tuzilmaga ega bo‘lgan murakkab ishlab chiqarish, iqtisodiy va ijtimoiy tizim hisoblanadi 

.
O‘zbekiston hududida bu transport turi yagona, tabiiy yaxlit ishlab chiqarish-texnologik kompleks sifatida 

faoliyat yuritadi. Umumiy temir yo‘l tarmog‘ining barqaror va samarali faoliyati O‘zbekiston Respublikasining 
yagona iqtisodiy makonini ta’minlash, mamlakat hududida sanoat va qishloq xo‘jaligi tarmoqlarini yanada 
rivojlantirish, aholining turmush darajasi va yashash sharoitlarini yaxshilash hamda transport harakatchanligini 
oshirishning zarur sharti hisoblanadi.

1-rasm. Transport iqtisodiyot tarmoqlari tizimida1.

Shu ma’noda u iqtisodiyotning mustaqil tarmog‘i sifatida ham, muomala sohasida tovar qiymatini yaratish 
jarayonini davom ettiruvchi moddiy ishlab chiqarish tarmog‘i sifatida ham harakat qiladi2. Biroq mazkur ta’rif 
transport sohasi tushunchasining tarkibi va chegaralarini to‘liq aniqlash uchun yetarli emas.

Tarmoq bozorlari nazariyasi transport sanoatining tarkibi va chegaralarini aniqlash uchun ko‘proq imkoniyatlar 
beradi. Unga ko‘ra, «sanoat» tushunchasi o‘xshash ishlab chiqarish jarayonlariga ega bo‘lgan korxonalarni 
birlashtiradi. Tarmoq tushunchasi bozor tushunchasi bilan bog‘liq holda ko‘rib chiqiladi, shunga mos ravishda, 
iste’molchilar nuqtai nazaridan o‘xshash, ya’ni bir-birini almashtiradigan mahsulotlar ishlab chiqaruvchilarni 
birlashtiradi3. Tarmoq bozorlari nazariyasida tarmoq chegaralarini va tarmoq bozori chegaralarini belgilashga 
jiddiy e’tibor beriladi.

1	  Экономика железнодорожного транспорта // под ред. Н.П.Терёшиной, Б.М.Лапидуса, М.Ф.Трихункова. - М.: УМЦ ЖДТ, 2018. - 801 
с.

2	  Экономика железнодорожного транспорта // под ред. Н.П.Терёшиной, Б.М.Лапидуса, М.Ф.Трихункова. - М.: УМЦ ЖДТ, 
2018. - 801 с.

3	  Bypoc А.Д.,Розанова Н.М. Экономика отраслевых рынков. - М.: ТЕИС, 2012.



M U H A N D I S L I K  VA  I Q T I S O D I Y O T

228

2026-yil, mart.

Tarmoq chegaralarini belgilashning amaliy ahamiyati monopoliyaga qarshi tartibga solish zarurati bilan bog‘liq 
va shuning uchun tarmoq yoki bozor chegaralarining turli xil ta’riflari tarmoq bozorida monopoliya mavjudligini 
aniqlashda turli xil natijalarga olib kelishi mumkin. Transport xizmatlari bozorida temir yo‘l, avtomobil, havo va 
quvur transporti muayyan yo‘nalishlarda o‘zaro muqobil xizmatlarni taklif etishi sababli raqobat elementlari 
shakllanadi. Ammo tarmoq yondashuvi nuqtai nazaridan transport tarmog‘i bir xil tarkibga ega emas; u har birida 
sezilarli darajada farq qiluvchi transport xizmatlarini ishlab chiqarish jarayoniga ega transport tarmoqlari majmui 
sifatida faoliyat yuritadi.

Shunga ko‘ra, bozor tuzilmasi transportning turli yo‘nalishlarida o‘ziga xos xususiyatlarga ega. Temir yo‘l 
transportida infratuzilmaning yaxlitligi va katta kapital xarajatlari sababli tabiiy monopoliya elementlari avtomobil 
va havo transportiga nisbatan ko‘proq namoyon bo‘lishi mumkin.

Bizning fikrimizcha, tarmoq iqtisodiyoti nuqtai nazaridan transport tizimini mamlakatning quyi tizimi 
deb hisoblash mumkin va bunda iqtisodiyotning transport quyi tizimi moddiy-texnikaviy, tashkiliy, iqtisodiy va 
institutsional munosabatlarni, ya’ni mamlakat transport tizimining ishlashi va rivojlanishida mintaqaviy va mahalliy 
hokimiyat organlarining vakolatlari hamda javobgarlik darajasini tartibga soluvchi munosabatlarni o‘z ichiga oladi.

Professor M. B. Petrov transport tizimi u bilan bog‘liq ishlab chiqarish tizimlariga nisbatan tizimni 
shakllantiruvchi salohiyatga ega ekanligini ta’kidlaydi. Mazkur jihatdan transport tizimi ijtimoiy-iqtisodiy taraqqiyot 
omili sifatida namoyon bo‘ladi. Yakuniy mahsulotga bo‘lgan talab korxonalar tomonidan tovarlar iste’molini keltirib 
chiqaradi, bu esa, o‘z navbatida, transportga bo‘lgan talabning asosiy omili hisoblanadi.

«Birlamchi xizmatlar — qayta ishlash, mahsulot ishlab chiqarish, iste’mol iqtisodiy va texnologik 
oqimlariga transport xizmatlarini kiritish orqali transport tizimi ularning natijaviyligi va transport 
xarajatlarini optimallashtirib hamda tashuvlarga to‘lovga qodir talabni samarali boshqarib, bunday 
tarmoqlararo tizimlarda tizimli ulanish darajasida ta’sir ko‘rsatishga qodir»4.

M. B. Petrov transport tizimining quyidagi jihatlarini ajratadi5:
- transport tizimining jami xususiyatlarini — strukturaviy, funksional va texnologik xususiyatlarini 

birlashtiruvchi tizimli tashkilotning o‘zi. Bunda transport tizimi yirik tashkiliy tizimlar toifasiga kiradi;
- transport tizimining asosiy texnologiyalari jamlamasini ham, transport tizimi xizmat ko‘rsatadigan texnologik 

agregatlarni ham birlashtirgan texnologik tashkilot, uning mahsuloti, asosan, ma’lum bir jamlama doirasida 
qo‘llaniladigan ketma-ket ixtisoslashtirilgan texnologik jarayonlardan iborat. Bunday jamlamalar transport 
ehtiyojlarining eng barqaror va uzoq muddatli manbai bo‘lib xizmat qiladi. Shuning uchun ular transport tizimlarini 
tashkil qilish uchun asos sifatida ishlatilishi mumkin;

- institutsional tashkilot — bu jihatdan tashkilot faoliyat subyektlarining tartiblangan majmui sifatida 
tushuniladi. Transport tizimini institutsional o‘rganish zarurati institutsional tuzilmaning yetakchi tashqi va ichki 
omilga aylanishi bilan belgilanadi, uning muvofiqligi transport tizimining asosiy parametrlari, shu jumladan, 
imkoniyatlari va samaradorligiga bog‘liq;

- boshqaruv funksiyasi sifatida tashkilot.
Tanlangan elementlar, bizning fikrimizcha, transport tizimini iqtisodiyotning ijtimoiy-iqtisodiy quyi tizimi 

sifatida to‘liq tavsiflaydi va mintaqaning transport quyi tizimini tavsiflash uchun ishlatilishi mumkin. Biroq 
mintaqaning transport quyi tizimini alohida ajratish jarayonida muayyan tashkiliy va texnologik murakkabliklar 
yuzaga keladi.

Mazkur murakkabliklar mamlakat transport tizimining yagona tizim sifatida faoliyat ko‘rsatishi va uni 
texnologik hamda tashkiliy jihatdan mintaqaviy quyi tizimlarga bo‘lish qiyinligi bilan bog‘liq. Transport tizimining 
birligi bir qator shartlar bilan ta’minlanadi:

- ijtimoiy-iqtisodiy (bog‘lanish yo‘llarining aksariyati davlat mulki hisoblanadi);
- texnologik (transport jarayonining yagonaligi tashuvlar o‘rtasida transportni eng maqbul taqsimlashni, 

ularning rivojlanishi va texnik jihozlanishini muvofiqlashtirishni talab qiladi);
- iqtisodiy-geografik (iqtisodiyot tarmoqlari va iqtisodiy tumanlar o‘rtasidagi o‘zaro bog‘lanishlar hududiy 

ishlab chiqarish komplekslari va bog‘lanishlar tarmog‘ining mutanosib rivojlanishini taqozo etadi).
Transport tizimining qayd etilgan yaxlitligi «yagona transport tizimi» tushunchasida ifodalanadi.
Yagona transport tizimi (YATT) — bu mulkchilik shakli va idoraviy mansubligidan qat’i nazar, transport 

xizmatlari ko‘rsatishda bog‘lanish va o‘zaro ta’sir qiluvchi turli transport turlari majmuasi6.
Yagona transport tizimi milliy iqtisodiyotning quyi tizimi bo‘lib, quyidagilarni o‘z ichiga oladi:
- umumiy foydalanishdagi va umumiy foydalanishda bo‘lmagan barcha turdagi transport tarmoqlari;

4	  Петров М.Б. Эволюционные закономерности организации региональtіой системы транспорта // Теория эволюции социально-
экономических систем / под ред. акад. А.И.Татаркина, акад. В.И.Маевского; РАН, YpO, Ин-т экономики. - М: Экономика, 2018. 
- С. 401-419.

5	  Экономика железнодорожного транспорта / под ред. Н.П.Терёшиной, Б.М.Лапидуса, М.Ф.Трихункова. - М.: УМЦ ЖДТ, 2016. - 801 
с.

6	   Аксенов И.Я. Единая транспортная система. — М.: Транспорт, 2009. - 213 с. 

- harakatlanuvchi transport vositalari;
- barcha turdagi transportni boshqarish tizimi;
- mehnat resurslari.
Umuman olganda, «transport» tushunchasi yagona transport tizimining sinonimi sifatida ishlatiladi.
Bu tushunchalar bilan bir qatorda va ularning sinonimi sifatida «transport kompleksi» tushunchasi keng 

qo‘llaniladi. Transport tizimidan farqli ravishda, ushbu atamani qo‘llash, birinchi navbatda, transport sanoatining 
muhandislik-texnik tarkibiy qismiga, ya’ni barcha turdagi transport vositalarining yig‘indisiga va transport 
infratuzilmasiga qaratilgan. Iqtisodchi A. A. Chebotayev fikricha, hududiy transport kompleksi — bu hududiy 
obyekt va uning iqtisodiyotiga tegishli transport7.

Rus tadqiqotchilari V. G. Galaburdi, V. A. Persianova, A. A. Timoshina tadqiqotlarida transport majmuasi deb 
yuk va yo‘lovchilarni tashish ehtiyojlarini qondirish uchun mo‘ljallangan iqtisodiyot tarmoqlarining jamlamasi 
tushuniladi. U yuklar va yo‘lovchilarni tashish jarayonini ta’minlaydigan transportning o‘zini va moddiy 
ishlab chiqarishning maxsus sohasi — «transport sanoati»ni (transport mashinasozligi, transport qurilishi, 
tashishlarning moddiy-texnik ta’minoti), transport xodimlarini tayyorlash, loyihalash va ilmiy-tadqiqot ishlarini 
amalga oshiradigan muassasalar va tashkilotlarni o‘z ichiga oladi8.

Mintaqaning ijtimoiy-iqtisodiy tizimining elementi sifatida transport kompleksining faoliyati va rivojlanishi 
quyidagi xususiyatlar bilan tavsiflanadi (G. N. Kovshov)9:

- obyektlarni qurish va ularning quvvatini oshirishning uzoq muddatlari;
- infratuzilma obyektlariga yo‘naltirilgan investitsiyalarning uzoq muddatda qoplanishi, chunki ko‘p hollarda 

infratuzilma obyektlarini yaratish samaradorligi uzoq davrlarda, shu jumladan, asosiy va boshqa tarmoqlarda 
namoyon bo‘ladi;

- uzoq muddatli foydalanish, fondlarning notekis yuklanishi xos bo‘lgan dinamik ish rejimi, bu katta quvvat 
zaxiralarini talab qiladi;

- milliy iqtisodiyotning deyarli barcha tarmoqlari bilan yaqin hamkorlik;
- transport moddiy mahsulot yaratmaydi, transport mahsulotini to‘plash va saqlash mumkin emas;
- transport obyektlarining ishlashi inersiya xususiyatiga ega;
- o‘zaro ta’sir qiluvchi elementlarning ko‘pligi bilan bog‘liq bo‘lgan sezilarli sinergetik samara yuzaga keladi;
- transportning ishlashi va rivojlanishi ta’sirining muhim qismi uning faoliyat ko‘rsatkichlarida aks ettirilmaydi, 

balki asosiy va boshqa tarmoqlarda hamda ijtimoiy sohada namoyon bo‘ladi.
Transport majmuasi iqtisodiyot tarmoqlarining yig‘indisi bo‘lib, ayni paytda ishlab chiqarish infratuzilmasi 

tarkibiga kiradi (Y. N. Gladyuk, V. A. Dobrosyuk, S. P. Semenov). Transport omilining infratuzilma elementi sifatida 
tavsiflanishi mintaqaviy iqtisodiyot an’analariga mos keladi, biroq u «transport infratuzilmasi» tushunchasining 
mazmuni va tarkibi nuqtai nazaridan ham qo‘shimcha ravishda aniqlashtirishni talab qiladi.

Bozor infratuzilmasini taqsimlashning bir qator nazariy konsepsiyalari mavjud: qo‘shimcha xarajatlar, 
taqsimlash, institutsional, transport, logistika va marketing konsepsiyalari.

Shunday qilib, N. Y. Kalyujnova ta’kidlaydiki, infratuzilmaning shakllanishi tarixiy taraqqiyot jarayonida yuzaga 
kelgan iqtisodiy va ijtimoiy ehtiyojlarni muvofiqlashtirish vositalaridan biri sifatida namoyon bo‘lgan.

X U L O S A  V A  T A K L I F L A R
Transport infratuzilmasi quruqlik, suv va havo yo‘llari, dengiz va daryo portlari, transport terminallarini o‘z 

ichiga oladi. Muayyan hududda turli xil transport turlari uchun turli xil bog‘lanish yo‘nalishlarining mavjudligi, 
odatda, transport tarmog‘i deb ataladi. Transport tarmog‘ining shakllanishi va uning zichligi, eng avvalo, asosiy 
transport va xo‘jalik aloqalarining yo‘nalishi va imkoniyatlariga qaratilgan hududning ishlab chiqaruvchi 
kuchlarining rivojlanishi va taqsimlanishiga bog‘liq.

